
আমাসাৰ পিতৃ চিনায়োক মাতৃ

 কোনোবা থানক গৈল।

হেন শুনি পাছে  মাতৃয়ে বোলয়

 তোৰ পিতৃ মৃত্যু ভৈল॥

তোৰ পিতৃ নাই  পিতৃ সঙ্গী আছে

 ত্বৰিতে সঙ্গ লৈয়োক।

সচঙ্গ পাতিয়া  শিষ্যক ভজায়া

 আছন্ত তাতে যায়োক॥

হেন শুনি শিশু  পিতৃৰ সঙ্গীৰ

 সঙ্গক পাইবন্ত যায়।

হীন বুলি সবে  সঙ্গক নেদিব

 তাৰা সবে অবগায়॥

পাছে খুজি শূদ্ৰ  গুৰুৰ পন্থক

 নাপাইবেক সিটো সঙ্গ।

শোকাকুল হুয়া  থাকিবে বালক

 কৰিব মনত খঙ্গ॥

সেহি সময়ত  প্ৰবেশি মনত

 বুলিবেক শিষ্য সবে।

শুনা শিশু বাণী  ভকতিক শুনি 

 ধৰিতে পাৰা সত্বৰে॥

পাছে হেন শুনি  অমৃত বচনে

 বালকক সমাধিত।

বুলিব মোহোৰ  মনোৰথ সিদ্ধি

 হৈবেক জানো নিশ্চিত॥

জানিবা পাৰ্ব্বতী  এহিমতে শিষ্যে

 লভিব দেবতা বৰ।

স্বতন্ত্ৰ ভকতি  পন্থত ধৰিব

 কৰিব বেদ বিস্তৰ॥

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত সমলৰ প্ৰস্থ টগ'ল কৰক







